
 

 

 

ᐱᓇᓱᕝᕕᒥ ᑐᓴᕋᑦᓴᖅ 
ᓄᐃᑕᐅᑦᓴᐅᑎᒋᒋᐊᓕᒃ 

 
ᓄᑖᒥᒃ ᐃᓱᐊᕐᓯᕕᑦᓴᒥᒃ ᐃᓪᓗᓕᐅᕐᓂᖅ 

ᐃᓱᐊᕐᓯᕕᒃ ᑭᖑᕙᕆᐊᕆᕗᖅ ᐱᒋᐊᕐᓂᓴᖓᓂᒃ ᐃᓪᓗᓕᐅᕐᓂᐅᑉ 

2021-ᒧᑦ ᐊᒻᒪᓗ ᐅᒃᑯᐃᓂᖓᓂᒃ 2023-ᒧᑦ 

 
ᑰᑦᔪᐊᖅ (ᓯᑉᑎᒻᐱᕆ 9, 2020) — ᐅᒃᒍᐊᓚᕆᑦᓱᑕ ᐃᓱᐊᕐᓯᕕᒻᒥ ᖃᐅᔨᑎᑦᓯᕗᒍᑦ ᐊᕐᕌᒍᓕᒫᒥᒃ ᑭᖑᕙᕆᐊᕐᓂᖓᓂᒃ 

ᐃᓪᓗᓕᐅᕐᓂᐅᑉ ᓄᑖᒥᒃ ᑰᑦᔪᐊᒥ ᐱᓇᓱᕝᕕᒥᒃ. ᓴᓇᔭᐅᓂᖓ ᑖᑦᓱᒪ ᓄᑖᑉ ᐃᓱᐊᕐᓯᕕᐅᑉ, ᐱᖓᓱᕕᓪᓗᐊᑐᒥᒃ ᐊᒥᓲᓂᕐᓴᓂᒃ 

ᒪᒥᓴᕐᑐᓂᒃ ᐃᓄᖃᕈᓐᓇᓛᕐᑑᑉ, ᐅᓪᓗᓕᐅᕐᑕᐅᓯᒪᓚᐅᔪᖅ ᐱᒋᐊᕐᑐᓴᐅᑦᓱᓂ 2020 ᐅᐱᕐᖔᖓᓂ. ᐃᕐᐸᖁᓇᒍ ᖃᓂᒻᒪᓯᖅ 

COVID-19, ᑰᑦᔪᐊᑉ ᑲᕙᒫᐱᖓ ᒥᑭᓕᒋᐊᕆᒍᑎᑦᓴᓂᒃ ᐋᕐᖀᓯᒪᒻᒪᑦ ᖃᓂᒻᒪᓯᐅᑉ ᐃᕐᐸᑐᐃᓐᓇᕆᐊᖃᕐᓂᖓᓂᒃ, 

ᐃᓚᖃᕐᑎᓗᒍ ᓄᕐᖃᖓᑎᑦᓯᓂᕐᒥᒃ ᐱᓇᓱᑦᑎᖃᕐᓂᒥᒃ ᑕᓪᓕᒪᓂᒃ ᐊᒥᓲᓂᕐᓴᓂᒃ ᓄᓇᕕᐅᑉ ᓯᓚᑖᓂᑦ ᐱᓯᒪᔪᓂᒃ 

ᐃᓪᓗᓕᐅᕐᓂᓕᒫᓄᑦ. ᑕᒪᓐᓇ ᐱᑦᔪᑎᒋᑦᓱᒍ, ᐃᓪᓗᓕᐅᕐᑏᑦ, Les Constructions Pépin et Fortin Inc.-ᑯᑦ, 

ᐱᓇᓱᒍᑦpᓂᕐᒧᑦ ᐊᖏᖃᑎᒌᒍᑎᒥᒃ ᐁᑦᑐᑕᕕᓃᑦ ᐃᓪᓗᓕᐅᕐᓂᒧᑦ ᐃᓪᓗᔪᐊᕐᑕᓚᕆᖓᓂᒃ ᐁᕆᓕᒥ, 

ᐊᐅᓪᓚᑎᑦᓯᑐᐃᓐᓇᓚᖓᔪᑦ ᐃᓪᓗᓭᑦ ᐃᓚᖏᓐᓂᒃ ᐊᒻᒪᓗ ᐱᐅᒃᑯᑎᓂᒃ ᑭᖕᖒᒪᒋᔭᐅᔪᓂᒃ ᐃᓪᓗᓕᐅᕐᓂᒥ, ᐱᒋᐊᓪᓚᕆᓛᕐᑐᒥ 

ᐅᐱᕐᖓᓴᕐᐸᓕᐊᒥ 2021-ᒥ. 

 

ᓱᕐᕃᓂᖃᕋᓗᐊᕐᑎᓗᒍ ᑕᒪᓐᓇ ᐊᓯᑦᔨᓂᖓ ᐃᓪᓗᓕᐅᕐᓂᐅᑉ ᐅᓪᓗᖏᑦᑕ, ᑎᒥᐅᔪᖅ ᐊᔪᐃᓐᓇᒪᕆᑉᐳᖅ 

ᓴᐱᓕᑐᐃᓐᓇᑌᓕᑦᓱᓂ ᐊᒻᒪᓗ ᐊᓯᑦᔨᓂᕐᒥᒃ ᒪᓕᒐᓱᑦᓱᓂ. ᓱᓕᔪᖅ, ᐃᓱᐊᕐᓯᕕᐅᑉ ᑲᑎᖕᖓᔨᖏᑦ ᐊᐅᓚᑦᓯᔨᖏᓪᓗ 

ᐃᓕᑕᕐᓯᒍᒪᔪᑦ ᐱᓇᓱᐊᑦᓯᐊᓂᖏᓐᓂᒃ ᓄᓇᕕᒻᒥ ᑎᒥᐅᔫᔪᑦ ᑲᒪᒋᔭᖃᕐᓂᒥ ᐊᑦᓱᕈᕐᓇᑐᒃᑰᓂᕐᒥᒃ COVID-19 ᐱᑦᔪᑎᒋᑦᓱᒍ. 

“ᓲᓱᑦᓴᖁᒍᑦ ᑖᑦᓱᒥᖓ ᑐᑭᑖᕕᓂᖓᓂᒃ ᑰᑦᔪᐊᑉ ᑲᕙᒫᐱᖓᑕ ᑲᑎᖕᖓᔨᖏᑦᑕ ᐊᒻᒪᓗ ᑐᑭᓯᑦᓱᑎᒃ ᑐᑭᑖᕕᓂᖓ 

ᐱᑦᔪᑎᖃᕆᐊᖓ ᐃᓱᒫᓘᑎᖏᓐᓂᒃ ᐊᒻᒪᓗ ᑕᑯᓐᓇᑕᓕᒫᖏᓐᓂᒃ ᐃᓘᓐᓈᒍᑦ ᓄᓇᓕᐅᑉ.” ᐅᖃᕐᑐᕕᓂᖅ ᑏᕕ ᕗᐊᕋᔅ, 

ᐃᓱᐊᕐᓯᕕᐅᑉ ᑲᑎᖕᖓᔨᖏᑦᑕ ᐊᖓᔪᕐᖄᖓ. “ᐱᒻᒪᕆᐅᕗᖅ ᓄᓇᓕᒻᒥ ᑎᒥᐅᔪᖁᑎᑦᑎᓄᑦ ᑲᒪᑦᓯᐊᕆᐊᒥᒃ 

ᖃᓄᐃᖕᖏᓯᐊᕐᓇᑐᓂᒃ ᐱᓇᓱᖃᑎᒌᓐᓂᓂᒃ ᐊᒻᒪᓗ ᓴᐳᑦᔨᓗᓂ ᓄᓇᓕᒻᒥ ᓯᕗᓕᕐᑎᓂᒃ. ᑌᒣᑦᑎᓗᒍ, ᓇᑯᕆᔭᕗᑦ 

ᓈᓚᒍᓐᓇᓚᐅᕐᒪᑕ ᐃᓱᒪᒋᔭᑦᑎᓂᒃ ᐊᒻᒪᓗ ᕿᓂᕐᓱᑎᒃ ᐋᕐᕿᒍᑎᑦᓴᒥ4 ᑕᒃᑲᓂ ᐱᔭᕆᐊᑐᔪᒥ ᖃᓄᐃᓕᖓᔪᒦᓐᓂᒥ. 

ᓂᕆᐅᒻᒥᔪᒍᑦ ᐊᓯᖏᑦ ᓄᓇᕕᒻᒥ, ᑯᐯᒃᒥ ᐊᒻᒪᓗ ᑲᕙᒪᑐᖃᒃᑯᓂ ᐱᓇᓱᐊᖃᑎᕗᑦ ᑐᑭᓯᓚᖓᒋᐊᖏᑦ ᖃᓄᐃᓕᖓᔪᒦᓐᓂᑎᓐᓂᒃ 

ᐊᒻᒪᓗ ᐊᑐᐃᓐᓇᖃᕐᓗᑎᒃ ᓴᐳᑦᔨᒍᑎᑦᓴᒋᐊᓪᓚᓂᒃ ᑖᑦᓱᒧᖓ ᑭᖕᖒᒪᓇᓪᓚᕆᑦᑐᒧᑦ ᐱᓇᓱᐊᕐᓂᒧᑦ”, ᐅᖃᕆᐊᓪᓚᑐᕕᓂᖅ 

ᑏᕕ. 

 

ᑖᓐᓇ ᐆᒻᒪᑎᕐᖁᑕᐅᓐᓇᑐᖅ ᑐᓴᕐᑎᓯᓂᖅ ᐊᑑᑎᔪᖅ ᐃᑲᔪᕐᓯᒍᑏᑦ ᓄᓇᕕᒻᒥ ᐱᑕᖃᓪᓚᕆᒋᐊᖃᓗᐊᖕᖑᐊᓕᕐᑎᓗᒋᑦ. ᐊᑯᓂ 

ᐊᓂᑦᑌᓕᓂᐅᓚᐅᕐᑑᑉ ᑭᖑᓂᖓᒍᑦ, ᒪᒥᓴᕐᓂᒥᒃ ᐱᒍᑦᔨᓃᑦ ᑭᖕᖒᒪᓇᕐᓂᖓ ᐊᒻᒪᓗ ᒪᒥᓴᕈᑏᑦ ᐊᖏᓕᕙᓪᓕᐊᔪᑦ ᓄᓇᕕᒻᒥ 

ᐃᓄᓐᓄᑦ ᓄᕐᖃᕈᒪᑐᐃᓐᓇᖏᑦᑐᓄᑦ ᐱᖃᑦᑕᓂᕐᒥᒃ, ᑭᓯᐊᓂ ᑐᕌᒐᓕᓐᓄᑦ ᒥᑭᓕᒋᐊᕆᓂᕐᒥᒃ ᐊᖏᓂᖓᓂᒃ ᐊᒻᒪᓗ 

ᐊᑐᓗᑭᖃᑦᑕᓂᕐᒥᓂᒃ. ᐃᒥᐊᓘᑉ ᓂᐅᕕᕐᑕᐅᓂᖓᓂᒃ ᐃᑭᓪᓕᒋᐊᕆᓯᒪᓂᐅᓚᐅᕐᑐᖅ ᓄᓇᓕᓐᓂ ᖃᓂᒻᒪᓯᖅ ᐱᑦᔪᑎᒋᑦᓱᒍ 

ᑕᑯᒍᑎᒋᒍᓐᓇᓯᒪᔭᕗᑦ ᖃᓄᐃᓕᖓᒐᔭᕐᒪᖔᑕ ᓄᓇᓕᕗᑦ ᐃᒥᐊᓗᒻᒥᒃ ᐊᑐᓗᐊᕐᓂᑕᖃᖕᖏᑑᓗᑎᒃ. ᐱᒻᒪᕆᐅᓂᕐᐹᖅ, 

ᖃᓂᒻᒪᓯᖅ ᐊᖏᓕᒋᐊᕆᒻᒪᕆᑦᓯᒪᔪᖅ ᐃᑲᔪᕐᑕᐅᒍᒪᓂᕐᓂᒃ ᐊᒻᒪᓗ ᓴᐳᑦᔭᐅᒍᒪᓂᕐᓂᒃ ᓄᓇᕕᒻᒥᐅᓂᑦ, 

ᐊᓂᑦᑌᓕᓂᕆᓚᐅᕐᑕᖓ ᐅᖁᒣᑦᑑᓚᐅᕐᒪᑦ ᐃᓱᒪᖏᑦᑕ ᐃᓗᓯᕐᓱᓯᐊᕐᓂᖓᓄᑦ. ᑌᒃᑯᓄᖓ, ᐊᔪᐃᓐᓇᕆᐊᓪᓚᓛᕐᑐᒍᑦ 

ᒥᑭᓕᒋᐊᕆᓂᕐᒥᒃ ᓱᕐᕃᓂᖓᓂᒃ ᐃᓪᓗᓕᐅᕐᓂᐅᑉ ᑭᖑᕙᕆᐊᕐᑕᐅᓂᖓᑕ ᐱᑦᔪᑕᐅᑎᓪᓗᒍ ᖃᓂᒻᒪᓯᖅ ᐊᒻᒪᓗ 



 

 

ᐊᑐᐃᓐᓇᖃᕐᓗᑕ ᓄᑖᓂᒃ ᐱᒍᑦᔨᓂᑦᑎᓂᒃ ᒫᓐᓇᓴᐅᑎᒋᐅᒍᓐᓇᕕᓕᒫᖓᒍᑦ,” ᐅᖃᕐᑐᖅ ᐃᓱᐊᕐᓯᕕᐅᑉ ᑐᑭᒧᐊᑦᑎᓯᔨᒻᒪᕆᖓ, 

ᐊᓖᓯᐊ ᐊᔭᒍᑕᖅ. “ᖁᓅᒻᒥᕈᑦᔨᕗᒍᑦ ᐃᓚᒌᓂᒃ ᐅᑕᕐᕿᔪᓂᒃ ᓄᑖᒥᒃ ᐃᓚᒌᑦ ᒪᒥᓴᕐᓂᓴᖓᓂᒃ, ᐊᑐᐃᓐᓇᐅᑎᑕᐅᒍᓐᓇᑐᒥᒃ 

ᓄᑖᒥ ᐱᓇᓱᕝᕕᓴᑦᑎᓂ ᑭᓯᐊᓂ. ᑌᒣᒐᓗᐊᕐᑎᓗᒍ, ᐃᓱᒫᓗᖁᔨᖕᖏᓚᖓ ᐃᓄᓐᓂᒃ 42-ᓂᒃ ᐅᓪᓗᓂᒃ ᒪᒥᓴᕐᑎᓯᓂᕗᑦ 

ᑲᔪᓯᓚᖓᒻᒪᑦ ᒫᓐᓇ ᐃᓪᓗᖁᑎᒋᔭᑦᑎᓂ ᐳᕐᑐᓂᕐᐹᓂᒃ ᐋᕐᕿᑕᐅᒪᔪᓂᒃ ᐱᐅᔫᑎᑦᓯᒐᓱᐊᕐᓂᒧᑦ ᐊᒻᒪᓗ 

ᐊᑦᑕᓇᖕᖏᑐᒦᑎᑦᓯᒐᓱᐊᕐᓂᒧᑦ ᐅᒃᑯᐃᖏᓐᓂᖓᓂ ᓄᑖᖅ ᐃᓱᐊᕐᓯᕕᒃ,” ᐅᖃᕆᐊᓪᓚᑐᖅ ᐊᓖᓯᐊ. ᑎᒥᐅᔪᖅ 

ᐅᒃᑯᐃᓂᒋᐊᓪᓚᕋᑖᓚᐅᕐᑎᓗᒍ ᐊᐅᓚᑦᓯᓂᓕᕆᕕᒻᒥᓂᒃ, ᐱᒍᑦᔨᓃᑦ ᓄᕐᖃᖓᖏᓐᓇᑐᑦ ᖃᓄᐃᓕᔭᐅᒋᐊᓪᓚᖏᓐᓂᓕᒫᑦᑎᓂ 

ᑲᔪᓯᑎᑦᓯᒍᑎᐅᑦᓱᓂ ᑲᕙᒪᒃᑯᑦ ᐃᒫᙰᕈᑎᖏᓐᓂᒃ, ᓄᓇᕕᒻᒨᓕᖓᔪᓂᒃ, ᓇᔪᕐᑕᐅᓱᑎᒃ ᒪᒥᓴᕐᕕᓄᑦ. ᑭᓯᐊᓂ, ᐃᓱᐊᕐᓯᕕᒃ 

ᑲᑦᓱᙰᑦᑑᖏᓐᓇᑐᖅ ᐊᑕᐅᓯᖅ ᒪᒥᓴᕐᓂᖅ ᐊᑐᐃᓐᓇᐅᑎᑕᐅᓛᕆᐊᖓ ᐊᕐᕌᒎᑉ ᓈᓂᖓᓂ ᐊᕐᓇᓄᑦ ᑐᓂᔨᔪᓄᑦ 

ᐃᓚᐅᒐᓱᐊᕈᑎᓂᒃ. ᐊᒻᒪᓗᒋᐊᓪᓚᒃ ᐃᓱᐊᕐᓯᕕᒻᒨᕋᓱᐊᕈᑎᒥᒃ ᑕᑕᕐᓭᒍᓐᓇᑐᑦ ᖃᖓᑐᐃᓐᓇᖅ ᖃᕆᑕᐅᔭᒃᑯᑦ ᐅᕘᓇ 

isuarsivik.ca/application-form. ᐃᓱᐊᕐᓯᕕᓕᐊᕋᓲᑎᓕᒫᑦ ᑕᑕᕐᓴᓯᒪᔪᑦ ᐱᔭᐅᔪᑦ ᐅᑕᕐᕿᔪᓄᑦ ᐃᓚᒋᓕᐅᑎᑎᑕᐅᓲᑦ 

ᐊᒻᒪᓗ ᓇᐅᑦᓯᑐᕐᑕᐅᓚᕆᓚᖓᑦᓱᑎᒃ ᓯᕗᓂᑦᑎᓂ ᒪᒥᓴᕐᓂᓴᕐᓄᑦ. 

 

ᑐᓴᕋᑦᓴᓯᐊᖅ 

ᐃᓕᑕᕆᔭᐅᒐᒥᒃ ᑲᔪᓯᑦᓯᐊᕈᓐᓇᓂᕐᒥᓄᑦ ᐊᒻᒪᓗ ᑐᓂᒪᓂᕐᒥᓄᑦ, ᐃᓱᐊᕐᓯᕕᐅᑉ ᐱᓇᓱᑦᑎᖏᑦ ᐱᒋᐊᕐᑎᓯᓯᒪᓕᕇᕐᑐᑦ 

ᑐᓴᐅᒪᑎᑦᓯᓂᕐᒥᒃ ᐱᓇᓱᐊᖃᑎᒥᓂᒃ. ᑐᕌᒐᖓ ᓴᐳᑦᔭᐅᓂᕐᒥᒃ ᐊᒻᒪᓗ ᑮᓇᐅᔭᓂᒃ ᐊᑦᓱᖐᓂᖅ ᑲᒪᒋᔭᖃᕐᓂᒧᑦ 

ᐊᑭᓕᕆᐊᓪᓚᑐᐃᓐᓇᕆᐊᓕᓐᓂᒃ ᑭᖑᕙᕆᐊᕐᓂᖓᓅᓕᖓᔪᓂᒃ ᐱᓇᓱᐊᕐᓂᐅᑉ ᐱᑦᔪᑎᐅᑎᓪᓗᒍ COVID-19. ᔫᓂᒥ, 

ᓄᓇᖃᕐᖄᓯᒪᔪᓕᕆᕕᒃ ᑲᓇᑕᒥ ᑭᐅᓚᐅᔪᖅ ᐱᐅᔪᒥᒃ ᓇᓗᓀᕐᓯᓱᓂ ᐃᑲᔪᕐᓯᒍᑎᑦᓴᒋᐊᓪᓚᓂᒃ $500,000-ᓂᒃ $6 ᒥᓕᐊᓐ 

ᑖᓚᓄᑦ ᐃᓪᓗᓕᐅᕐᓂᒨᓕᖓᒌᕐᑐᓄᑦ. “ᑲᓇᑕ ᐱᒻᒪᕆᐅᑎᑦᓯᕗᖅ ᐱᓀᓗᑕᓂᒃ ᐋᖓᔮᓐᓇᑐᕐᑐᖃᑦᑕᓂᕐᒧᑦ ᐊᒻᒪᓗ ᐃᓱᒪᒃᑯᑦ 

ᐃᓗᓯᕐᓱᓯᐊᕐᓂᒥᒃ ᓱᕐᕃᔪᓂᒃ ᐃᓅᓯᖏᓐᓂᒃ ᓄᓇᕕᒻᒥᐅᑦ, ᐱᓗᐊᕐᑐᒥᒃ COVID-19-ᖃᕐᑎᓗᒍ. ᖃᓂᒻᒪᓯᐊᓗᒃ 

ᐱᒋᐊᓚᐅᔪᑎᓪᓗᒍ, ᐃᓄᑐᐃᓐᓀᑦ ᓄᓇᓕᖏᑦ ᓄᓇᕕᒻᒥ ᐊᑐᓯᓚᐅᔪᑦ ᐱᑦᓯᐊᑐᒻᒪᕆᐅᑦᓱᑎᒃ ᓴᓂᕐᕙᓯᒪᓂᕐᓂᒃ 

ᓴᐳᑦᔨᓯᐊᓕᐅᒥᒐᓱᑦᓱᑎᒃ ᐃᓗᓯᕐᒥᓂᒃ ᐊᒻᒪᓗ ᐃᓱᒪᒃᑯᑦ ᖃᓄᐃᖕᖏᓯᐊᕐᓂᒥᓂᒃ. ᑮᓇᐅᔭᒋᐊᓪᓓᑦ ᐃᓪᓗᓕᐅᕐᓂᒨᓕᖓᔪᑦ 

ᓄᑖᒥᒃ ᐃᓱᐊᕐᓯᕕᑦᓴᒥᒃ ᓄᓇᕕᒻᒥ ᒪᒥᓴᕐᕕᓴᒥᒃ ᐃᑲᔪᕐᓯᓚᒐᔪᑦ ᓄᓇᕕᒻᒥᐅᓂᒃ ᐃᓄᑐᐃᓐᓇᓂᒃ ᐱᓇᓱᖃᑎᒌᑦᑐᓂᒃ 

ᐱᕙᓪᓕᐊᑎᑦᓯᑎᓪᓗᒋᑦ ᐊᒻᒪᓗ ᐱᓇᓱᐊᕐᓗᑎᒃ ᐱᐅᓂᕐᐹᓂᒃ, ᐃᓗᕐᖁᓯᖓᓄᑦ ᓈᒻᒪᓈᕐᑐᓂᒃ ᐃᓗᕐᖁᓯᒃᑯᑦ ᐱᒍᑦᔨᓂᕐᓂᒃ 

COVID-19-ᖃᕐᑎᓗᒍ ᐊᒻᒪᓗ ᑲᒪᓗᑎᒃ ᐊᒥᓱᓂᒃ ᐊᑦᓱᕈᕐᓇᑐᓂᒃ ᙯᔪᓂᒃ ᐃᓪᓗᓕᐅᕐᓂᐅᑉ ᑭᖑᕙᕆᐊᕐᑕᐅᓂᖓᓄᑦ 

ᐱᑐᑦᓯᒪᔪᓂᒃ. ᖁᓅᒻᒥᖃᑕᐅᕗᖓ ᑖᓐᓇ ᑐᓴᕋᑦᓴᖅ ᐱᑦᔪᑎᒋᑦᓱᒍ ᑭᓯᐊᓂ ᓇᑯᕐᓴᑐᖓ ᑲᓇᑕ ᓴᐳᑦᔨᒍᓐᓇᒪᑦ 

ᖃᓄᐃᖕᖏᓯᐊᕐᓂᖏᓐᓂᒃ ᓄᓇᕕᒻᒥᐅᑦ,” ᐅᖃᕐᑐᕕᓂᖅ Marc Miller, ᑐᕐᖃᑕᕐᕕᒃ ᓄᓇᖃᕐᖄᓯᒪᔪᓕᕆᓂᕐᒧᑦ. 

 

ᐊᒻᒪᓗᑦᑕᐅᖅ, ᓄᑖᑉ ᐃᓱᐊᕐᓯᕕᐅᑉ ᑲᔪᓯᔪᒥᒃ ᑲᒪᓂᕐᒥᒃ ᐱᒍᑦᔨᕕᖓ ᖃᓄᕐᑑᓯᑦᓴᐅᑎᒋᓚᐅᔪᒻᒪᑦ ᒫᓐᓇ ᖃᓂᒻᒪᓯᐅᔪᒧᑦ 

ᓄᐃᑦᓯᓱᓂ ᖃᕆᑕᐅᔭᒃᑯᑦ ᑲᒪᓂᕐᒥᒃ ᐱᓇᓱᐊᕐᓂᒥᒃ ᒪᒥᓴᕐᓯᒪᔪᓂᒃ ᐱᔭᕇᕐᓱᑎᒃ ᐃᓱᐊᕐᓯᕕᒻᒥ ᐱᒍᓐᓇᓯᑎᑦᓱᒋᑦ ᓄᓇᓕᐅᑉ 

ᐊᓯᐊᓃᓪᓗᑎᒃ ᒪᒥᓴᕐᓂᐅᑉ ᑭᖑᓂᖓᒍᑦ ᖃᐅᔨᓴᕐᑕᐅᓂᕐᒥᒃ. ᐊᕐᖁᑎᒋᑦᓱᒍ ᓄᑖᖅ ᓱᑲᑦᑐᒥᒃ ᑲᒪᑦᓴᐅᑎᒋᓂᕐᒧᑦ ᓄᓇᓕᓐᓂᒃ 

ᖃᓂᖕᖏᑐᒦᑦᑐᓂᒃ ᐅᐃᒪᓇᕐᑐᒥᒃ ᑮᓇᐅᔭᖃᕐᑎᓯᓂᖅ, MakeWay Foundation-ᑯᑦ (Tides-ᖑᓯᒪᔪᑦ) 

ᐊᑐᐃᓐᓇᖃᓚᐅᔪᑦ $30,000-ᓂᒃ ᐃᓱᐊᕐᓯᕕᒻᒧᑦ ᓯᕗᓪᓕᐹᓂᒃ ᐊᓪᓗᕆᐊᕐᓂᓂᒃ ᐊᑐᖁᑦᓱᒍ, ᓯᕗᓕᕐᓱᑎᒃ 

ᑮᓇᐅᔭᖃᕐᑎᓯᔨᐅᓯᑦᓱᑎᒃ ᑖᑦᓱᒧᖓ ᐱᒻᒪᕆᒻᒧᑦ ᐱᓇᓱᐊᕐᓂᒧᑦ. ᐊᓯᖏᑦ ᐱᓇᓱᐊᖃᑕᐅᔪᑦ ᐃᓕᔭᐅᓛᕐᑐᑦ ᐊᕐᕌᒎᑉ ᐃᓱᐊ 

ᑎᑭᓚᐅᕐᑎᓇᒍ ᐱᓇᓱᐊᕐᓂᖅ ᐱᒋᐊᑦᓴᐅᑎᒋᖁᓗᒍ ᐱᒋᐊᑦᓴᐅᑎᒋᒍᓐᓇᕕᓕᒫᖓᓄᑦ, ᐊᑦᑕᓇᕐᑐᒦᑦᑎᑌᓕᒻᒪᕆᑦᓱᒋᑦ ᑕᒪᖏᑦ 

ᐱᓇᓱᑦᑏᑦ ᐊᒻᒪᓗ ᒪᒥᓴᕆᐊᕐᑐᓯᒪᔪᑦ. 

 

 

ᐃᓱᐊᕐᓯᕕᐅᑉ ᒥᑦᓵᓄᑦ 

ᑎᒥᐅᔪᖕᖑᑎᑕᕕᓂᖅ 1994-ᒥ, ᐃᓱᐊᕐᓯᕕᒃ ᓄᓇᕕᒻᒥ ᒪᒥᓴᕐᕕᒃ ᑰᑦᔪᐊᒦᑦᓱᓂ ᖄᖏᕐᓂᑯᓕᐅᕐᑎᐅᒐᓂ ᓄᓇᓕᒻᒥ ᑎᒥᐅᔪᖅ 

ᐱᑕᖃᕐᑎᓯᔪᖅ ᐃᓗᕐᖁᓯᒃᑰᑐᒥᒃ 42-ᓂᒃ ᐅᓪᓗᓂᒃ ᒪᒥᓴᕐᓂᒥᒃ ᓄᓇᕕᒻᒥᐅᑦ ᐃᓄᑐᐃᓐᓀᑦ ᖃᓄᐃᖕᖏᓯᐊᕐᓇᑐᒥᒃ, 

ᐅᐃᕆᒪᓂᕐᑕᖃᖕᖏᑐᒥᒃ ᐃᓅᓯᕐᑖᖁᓗᒋᑦ. ᑎᒥᐅᔪᖅ ᐃᓕᑕᕆᔭᐅᔪᖅ ᐊᒥᓱᓄᑦ ᓄᓇᕕᒻᒥ ᑭᖕᖒᒪᓇᓪᓚᕆᑦᓱᓂ 



 

 

ᐊᕐᕿᒍᑎᐅᑦᓱᓂ ᓄᓇᕕᐅᑉ ᐊᑦᓱᕈᕐᓇᑐᒃᑰᓇᕐᑐᖁᑎᖏᓐᓄᑦ ᐊᒻᒪᓗ ᐊᑑᑎᓕᓪᓚᕆᐅᑦᓱᓂ ᐃᑲᔪᕐᓯᒍᑎᐅᑦᓱᓂ ᐃᓄᓐᓄᑦ 

ᐅᐃᕆᒪᓂᕐᒥᒃ ᐃᒥᐊᓗᒻᒧᑦ ᐋᖓᔮᓐᓇᑐᓄᓪᓗ ᐱᓀᓗᑕᓕᓐᓄᑦ. ᓇᑯᕐᒪᑦ 25 ᐊᕐᕌᒍᐃᑦ ᐅᖓᑖᓄᑦ ᐱᓇᓱᐊᕐᓯᒪᓂᖓᓄᑦ, 

ᐃᓱᐊᕐᓯᕕᒃ ᓄᐃᑕᑦᓯᐊᑐᖅ ᐊᑦᔨᒌᖕᖏᑐᓂᒃ ᐱᒍᓐᓇᓂᕐᒥᓄᑦ, ᐱᒍᓐᓇᓯᐊᕐᑐᓄᑦ ᐱᓇᓱᐊᕐᓯᒪᑦᓱᑎᓪᓗ ᐱᓇᓱᑦᑎᒥᓄᑦ, ᐊᒻᒪᓗ 

ᐃᓘᓐᓇᖓᓂᒃ ᑲᒪᓂᖓᓄᑦ ᐃᑲᔪᕐᓱᓂ ᓄᓇᕕᒻᒥᐅᓂᒃ ᐃᓄᑐᐃᓐᓇᓂᒃ ᒪᒥᓴᕐᑎᓗᒋᑦ. 

ᖃᐅᔨᒋᐊᕈᒪᒍᕕᑦ ᐅᕝᕙᓘᓐᓃᑦ ᐊᐱᕐᓱᕕᑦᓴᒥᒃ ᐅᓪᓗᒥᒃ ᐋᕐᖀᒍᒪᒍᕕᑦ, ᐅᖄᓚᒋᑦ ᐊᓪᓚᓗᑎᓪᓘᓃᑦ ᐅᕗᖓ: 

 

ᒪᕆ-ᐃᓕᐊᓐ ᑲᕉᓐ 

ᑐᓴᐅᒪᖃᑦᑕᐅᑎᓂᓕᕆᔨ 

ᐊᓂᕐᕋᖓᓂ ᐅᖄᓚᐅᑎᖓ 418-905-1193 

communications@isuarsivik.ca 

 


